
				BESTELAKO XEDAPENAK

				INGURUMEN, LURRALDE PLANGINTZA ETA ETXEBIZITZA SAILA

				777

				EBAZPENA, 2019ko otsailaren 4koa, Natura Ondare eta Klima Aldaketako zuzendariarena, zeinaren bidez jendaurrean jartzen baita otsoa (Canis lupus) Basoko eta Itsasoko Fauna eta Flora Espezie Mehatxatuen Euskadiko Katalogoan sartzeko proposamena, «interes bereziko» espezieen kategorian, hain zuzen.

				Natura Ondare eta Klima Aldaketako zuzendariaren 2018ko irailaren 26ko Ebazpenaren bidez, Asociación Grupo Lobo de Euskadi-Euskadiko Otso Taldea elkarteak eskatuta hasiera eman zitzaion otsoa (Canis lupus) Espezie Mehatxatuen Euskadiko Katalogoan sartu behar den ala ez, eta, sartuz gero, zer kategoria edo babes-araubiderekin sartu behar den zehazteko prozedurari.

				27/2006 Legearen 16. artikuluarekin bat etorriz, jendaurrean jartzen dira Ingurumen, Lurralde Plangintza eta Etxebizitza Sailak otsoari buruz egin duen proposamena eta proposamen hori arrazoitzeko dokumentazioa (27/2006 Legea, uztailaren 18koa, informazioa eskuragarri izateko, herritarren partaidetzarako eta ingurumen-gaietan justizia eskura izateko eskubideak arautzekoa).

				Hori dela eta, Ingurumen, Lurralde Plangintza eta Etxebizitza Sailaren egitura organikoa eta funtzionala ezartzen duen apirilaren 11ko 77/2017 Dekretuan xedatutakoarekin bat, honako hau

				EBAZTEN DUT:

				Lehenengoa.– Hilabeteko epean jendaurrean jartzea otsoa (Canis lupus) Basoko eta Itsasoko Fauna eta Flora Espezie Mehatxatuen Euskadiko Katalogoan sartzeko proposamena, «interes bereziko» espezieen kategorian, hain zuzen. Aldi horretan, egoki iritzitako alegazioak aurkeztu ahal izango dituzte interesdunek.

				Bigarrena.– Aurreko apartatuan xedatutakoaren ondorioetarako, hilabeteko aldi horretan dokumentazioa ikusgai izango da, bai egoitza elektronikoan (www.euskadi.net/ingurumena), bai EAEko Administrazio Orokorraren Ingurumen eta Lurralde Politika Saileko Natura Ingurunearen eta Ingurumen Plangintzaren Zuzendaritzan, jendaurreko ordutegian, helbide honetan:

				Natura Ondare eta Klima Aldaketa Zuzendaritza.

				Ingurumen, Lurralde Plangintza eta Etxebizitza Saila.

				Eusko Jaurlaritza.

				Donostia kalea, 1.

				01010 Vitoria-Gasteiz.

				 

				Vitoria-Gasteiz, 2019ko otsailaren 4a.

				Natura Ondare eta Klima Aldaketako zuzendaria,

				AITOR ZULUETA TELLERIA.

